
DAZHINJIGAADEG IWE 
(GOOBID-19) AAKOZIWIN

Manijooshensing onjiimagan iwe 
GOOBID-19 aakoziwin. 
Ayaawan ono dinookaanan aakoziwinan  
gaawiin dash aapiji zanagasinoonan daabishko 
gii-agigokaad inendaagonoon.

WEGONEN IWE
Owe izhiiyaam gaawiin aapiji aakozisii, ngoding gaye 
nawach aakozi, daabishkoo:

14 dasogon izhise jibwaa-inamanji’od 
ishkwaa-aazhoo’ind awiya.

INAMANJI’OWIN

Amii owe wenji-aazho-ind awiya giishpin owe 
izhiseg:

f	ososodang awiya gemaa jaachaamod 
zoswebiigaasin aakoziwin zikowining

f	zaaminig gaa-aakozid gemaa zagininjiinig

f	zaaminaman gegoo aakoziwin gaa-ayaag 
imaa, zaaminaman dash gishkiinzhig-oon 
gijaan, gidoon jibwaa-giziininjiiyin 

Gaawiin wiin gaa-bimaasing gaa-bagidanaamoyin  
waakaa’iganing gemaa nibiing 
onji-aazhoo’iwesinoon.

AAZHOO’IWEWIN
AGAAWAA 

BAGIDANAAMO
GIZHIZO OSOSODAM 

Owe izhichigeg ji-manaa-aazhoo’igooyin: 

f	maanoo waasa onji-niibawig apane

f	abin endaayin giishpin aakoziyin  
ji-manaa-aazhoo’adwaa awiyag

f	giziininjiin 20 daso-diba’iganensen, 
giziibiiga’igan gizhaagamide aabajitoon

f	manaa-zaaminan gishkiinzhigoon, gijaan, 
gidoon giziininjiisiwan nitam

f	gego besho ganoonaaken awiya 
gaa-aakozid

f	giishpin ososodaman gemaa jaachaamoyin: 

	— Ginagwaying izhi-ososodan gaye 
izhi-jaachaamon, gaawiin gininjiing; gaye

	— Webinan zhemaak ziinskiigome’onan 
gaa-ishkwaa-aabajitooyin amii dash 
izhi-giziininjiin zhemaak

f	giziinan gaa-aabajichigaadegin daabishkoo 
odaminwaaganan, giigidowinensan gaye 
ishkwaandemaabikoon

f	gigishkan aagwiingwe’on ji-aagoo’aman 
giwadeng (daabishkoo gaa-ozhichigaadeg 
ji-aagawising gijaan gaye gidoon, gaye  
ji-dakobideg gitigwaaning)  
ji-aazhoowaasiwadwaa awiyag gemaa giin 
ji-aazhoo’igoosiwan

GIISHPIN INAMANJI’OYIN
Giishpin GOOBI-19 ayaayin, gizhizoyin, 
ososodaman agaawaa bagidanaamoyin:

f	abin endaayin (nishikewabin) 
ji-manaa-aazhoo’iweyin 

	— giishpin wiijidaamadwaa awiyag, bikish 
nibaan gemaa waasa ayaan;

f	giigidon giishpin wii-waabamad 
mashkikiiwikwe gemaa mino-ayaawin 
gaa-naagajitood

	— wiindamaw enamanji’oyin, izhichigen 
dash gaa-igooyin

f	911 izhigiigidon gichi-inamanji’oyin 
wiindamaw dash enamanji’oyin

OJIBWÉ OCCIDENTAL / OJIBWE WESTERN

https://canada-preview.adobecqms.net/en/public-health/services/publications/diseases-conditions/social-distancing.html
https://www.canada.ca/en/public-health/services/diseases/2019-novel-coronavirus-infection/prevention-risks.html#wm
https://www.canada.ca/en/public-health/services/diseases/2019-novel-coronavirus-infection/prevention-risks.html#wm
https://www.canada.ca/en/public-health/services/diseases/2019-novel-coronavirus-infection/prevention-risks/instructions-sew-no-sew-cloth-face-covering.html
https://canada-preview.adobecqms.net/en/public-health/services/publications/diseases-conditions/covid-19-how-to-isolate-at-home.html
https://canada-preview.adobecqms.net/en/public-health/services/diseases/2019-novel-coronavirus-infection/symptoms/provincial-territorial-resources-covid-19.html
https://canada-preview.adobecqms.net/en/public-health/services/diseases/2019-novel-coronavirus-infection/symptoms/provincial-territorial-resources-covid-19.html
www.canada.ca/le-coronavirus

